
QOVOQ NAVLARINING TAKRORIY MUDDATDA YETISHTIRISH 
SAMARADORLIGI 

Annotatsiya. Qovoqni 20 kunlik ko‘chatlarini 1-iyunda ekilgan variantda tovarbop hosildorlik 
Shirintoy navida (34,1 t/ga) o‘rtacha ko‘rsatkichga (24,4 t/ga) nisbatan 39,7% ga; Palov kadu 268 
navida (38,2 t/ga) o‘rtacha (28,9 t/ga) ko‘rsatkichga nisbatan 32,2% ga, rentabellik ko‘rsatkichlari: 
Shirintoy navida – 78,3% ga; Palov kadu 268 navida - 55,0% gacha yuqori bo‘lganligi aniqlangan. 
Kalit so‘zlar: takroriy ekin, variant, navlar, barg eni, barg bo‘yi, asosiy poya, hosildorlik, biometrik, 
ekish muddati, meva eti, meva soni, tovarbop, sof daromad, rentabellik. 
 
Аннотация. Установлено, что в варианте с высадкой 20-дневной рассады тыквы 1 июня 
товарная урожайность у сорта Ширинтой (34,1 т/га) была на 39,7% выше по сравнению со 
средним показателем (24,4 т/га); у сорта Палов каду 268 (38,2 т/га) — на 32,2% выше по 
сравнению со средним показателем (28,9 т/га), а показатели рентабельности были выше: у 
сорта Ширинтой — на 78,3%; у сорта Палов каду 268 — до 55,0%. У сорта Палов каду 268 (38,2 
т/га) показатели рентабельности выросли на 32,2% по сравнению со средним показателем 
(28,9 т/га): у сорта Ширинтой - на 78,3%. 
Ключевые слова: повторная культура, вариант, сорта, листья, высота листа, основной стебель, 
урожайность, биометрический, срок посева, мякоть плода, количество плодов, товарный, 
чистый доход, рентабельность. 
 
Abstract. It was found that in the variant where 20-day-old pumpkin seedlings were planted on June 
1, the marketable yield of the Shirintoy variety (34.1 t/ha) was 39.7% higher compared to the average 
(24.4 t/ha), and for the Palov kadu 268 variety (38.2 t/ha) it was 32.2% higher compared to the 
average (28.9 t/ha). Furthermore, the profitability indicators were higher by 78.3% for the Shirintoy 
variety and by up to 55.0% for the Palov kadu 268 variety. 
Keywords: repeated crop, variant, cultivar, leaves, leaf height, main stem, yield, biometric, sowing date, 
fruit flesh, fruit quantity, marketable, net income, profitability. 

 
KIRISH 
Bugungi kunda aholini sifatli va ekologik xavfsiz oziq-ovqat mahsulotlari 

bilan barqaror ta’minlash, sug‘oriladigan yerlardan samarali foydalanish hamda 
qishloq xo‘jaligi ekinlarining hosildorligini oshirish muhim vazifalardan biri 
hisoblanadi. Ayniqsa, bir yilda bir maydondan ikki marotaba hosil olish imkonini 
beruvchi takroriy ekinlarni yetishtirish texnologiyasini takomillashtirish qishloq 
xo‘jaligida yer va suv resurslaridan samarali foydalanishning muhim 
yo‘nalishlaridan biridir.  

mailto:alishershokirov76@gmail.com

Qovoq (Cucurbita L.) poliz ekinlari orasida oziqaviy va xo‘jalik jihatdan 
muhim ekinlardan biri bo‘lib, uning mevalari tarkibida uglevodlar, vitaminlar, 
mineral moddalar, karotinoidlar va boshqa biologik faol birikmalar mavjud. 
Qovoq mevalaridan oziq-ovqat sanoatida, qayta ishlashda hamda chorvachilikda 
keng foydalaniladi. Shu sababli qovq yetishtirish hajmini oshirish va uning 
hosildorligini barqarorlashtirish dolzarb masalalardan hisoblanadi. 
O‘zbekistonning tuproq-iqlim sharoitlari, xususan, Toshkent viloyatida 
vegetatsiya davrining nisbatan uzoq davom etishi qovoqni asosiy ekindan keyin 
takroriy ekin sifatida yetishtirish imkonini beradi. Biroq takroriy ekinda 
qovoqdan yuqori va sifatli hosil olish ko‘p jihatdan ekish muddatining to‘g‘ri 
tanlanishiga bog‘liq. Ekish muddatining kechiktirilishi o‘simliklarning vegetatsiya 
davrining qisqarishiga, harorat sharoitlarining o‘zgarishiga va hosilning 
shakllanish jarayoniga salbiy ta’sir ko‘rsatishi mumkin. Aksincha, maqbul 
muddatda ekilgan o‘simliklar dastlabki rivojlanish bosqichlaridan boshlab qulay 
harorat va namlik sharoitlaridan samarali foydalanib, vegetativ massa hamda 
generativ organlarning yaxshi shakllanishini ta’minlaydi. Shu nuqtai nazardan, 
takroriy ekinda qovoq  yetishtirishda turli ekish muddatlarining o‘simliklarning 
o‘sishi, rivojlanishi, vegetatsiya davri, hosilning shakllanishi va mahsuldorligiga 
ta’sirini o‘rganish muhim ilmiy-amaliy ahamiyatga ega. Ayniqsa, mahalliy tuproq-
iqlim sharoitlariga mos eng maqbul ekish muddatlarini aniqlash qovoqdan yuqori 
va sifatli hosil olish, takroriy ekin maydonlaridan samarali foydalanish hamda 
yetishtirish texnologiyasini takomillashtirish imkonini beradi. Shundan kelib 
chiqib, ushbu tadqiqotning asosiy maqsadi Toshkent viloyati sharoitida takroriy 
ekinda qovoq yetishtirish uchun maqbul ekish muddatlarini aniqlash hamda 
ushbu muddatlarning o‘simliklarning o‘sishi, rivojlanishi va hosildorligiga 
ta’sirini ilmiy jihatdan asoslashdan iborat. 

 
TADQIQOT USLUBLARI 
Dala tajribalarda qovoqning “Shirintoy” va “Palov kadu 268” navlarini  

20 kunlik ko‘chatlar quyidagi ekish muddatlari bo‘yicha amalga oshiriladi: 1-iyun, 
10-iyun, 20- iyun va 30-iyun. Tadqiqotlar 4 ta qaytariqli, 2 qatorli, egatlar uzunligi 
23 m, hisobli maydon 80 m2 va ekish sxemasi (280+70)/2×70 sm hisoblanib, har 
bir namunada 30 dona o‘simliklarda olib borildi. 

Dala tajribalarida quyidagi fenologik kuzatishlar, biometrik va boshqa 
ko‘rsatkichlar bo‘yicha hisob-kitoblar «Sabzavotchilik, polizchilik va 
kartoshkachilikda tajribalar o‘tkazish metodikasi» (Azimov B.J., Azimov B.B., 
2002), «Методика полевого опыта в овощеводстве и бахчеводстве» (Belik 
V.F., 1992), «Методика полевого опыта в овощеводстве». (S.S.Litvinov., 2011.) 
va «Методические указания ВИР по изучению и поддержанию мировой 
коллекции тыквенных культур (qovoq)» (1977) uslubiy qo‘llanmalari asosida 
olib borildi. Tadqiqot natijalarining statistik tahlili «Excel 2010» va «Statistica 7.0 
for Windows» kompyuter dasturida, 0,95% ishonchlilik oralig‘i bilan « Методика 
полевого опыта» (Dospexov B.A., 1985) dispersion usuli bo‘yicha hisoblandi. 

TADQIQOT NATIJALARI 
Shirintoy navini mevalarni 10% va 75% biologik pishishi 1-iyun ekish 

muddatida – 115...133 kun, 10-iyun muddatida – 116...138 kun, 20-iyun 
muddatida – 118...141 kunni tashkil qildi. Eng kech 30-iyun muddatida ekilgan 
variantda mevalarni 10% biologik pishishi 125 kunda, mevalari yoppasiga 
pishishga ulgurmadi. Palov kadu 268 navida mevalarni 10% va 75% pishishi 
uchun: 1-iyun ekish muddatida – 100...118 kun, 10-iyun muddatida – 104...121 
kun, 20-iyun muddatida – 107...124 kun, 30-iyun muddatida – 110...127 kunni 
tashkil qildi. 

Asosiy poyasi uzunligi Shirintoy navida variantlarning o‘rtacha ko‘rsatkichi 
334,2 sm.ni tashkil etdi. Asosiy poya uzunligi o‘rtacha ko‘rsatkichga (334,2 sm) 
nisbatan: 1-iyun ekish muddatida (385,8 sm) – 15,4% ga, 10-iyunda (353,2 sm) – 
5,7% ga uzun bo‘lsa, 20-iyun ekish muddatiga (314,0 sm) – 6,1% ga, 30-iyunda 
(283,8 sm) – 15,1% ga kalta bo‘lgan. Palov kadu 268 navida asosiy poyasi uzunligi 
variantlar bo‘yicha o‘rtacha ko‘rsatkich 376,5 sm.ni tashkil etdi. O‘rtacha 
ko‘rsatkichga nisbatan 1-iyun ekish muddatida (437,9 sm) – 16,3% ga, 10-iyunda 
(419,8 sm) – 11,5% ga uzun bo‘lgan bo‘lsa, 20-iyun ekish muddatiga (334,6 sm) - 
11,1% ga, 30-iyunda ekilgan variantda (313,6 sm) – 16,7% gacha kalta bo‘lganligi 
aniqlandi.  

Takroriy ekinda turli ekish muddatlarida qovoqning Shirintoy va Palov kadu 
268 navlarida eng ko‘p yon shoxlari sonini 1-iyun ekish muddatida (mos 
ravishda) – 5,0 va 4,4 dona shakllangan bo‘lsa, eng kam ko‘rsatkich 30-iyun ekish 
muddatida (mos ravishda: 3,7 va 3,0 dona) qayd etildi. 

1-jadval 
Takroriy ekinda turli ekish muddatlarida qovoq navlarining asosiy poyasi, 

yon shoxlari va bir tupdagi barg soni (2020-2022 yy.) 
Ekish 

muddatlari 

Asosiy poya uzunligi, Yon shoxlari soni Bir tupdagi barg soni 

 sm o‘rtachaga 
nisbatan, % dona o‘rtachaga 

nisbatan, % dona o‘rtachaga 
nisbatan, % 

Shirintoy navi  
O‘rtacha 334,2 100,0 4,4 100,0 318,8 100,0 
1-iyun 385,8 115,4 5,0 113,6 356,6 111,9 

10-iyun 353,2 105,7 4,5 102,3 339,7 106,6 
20-iyun 314,0 93,9 4,1 93,2 307,4 96,4 
30-iyun 283,8 84,9 3,7 84,1 271,4 85,1 

Palov kadu 268 navi 
O‘rtacha 376,5 100,0 3,6  100,0 257,5 100,0 
1-iyun 437,9 116,3 4,4 122,2 311,7 121,0 

10-iyun 419,8 111,5 4,0 111,1 287,6 111,7 
20-iyun 334,6 88,9 3,3 91,7 224,7 87,3 
30-iyun 313,6 83,3 3,0 83,3 205,9 80,0 

 
Bir tupdagi barg soni Shirintoy navida barcha muddatlar o‘rtacha 

ko‘rsatkichi 318,8 donani tashkil qildi. O‘rtacha ko‘rsatkichga nisbatan 30-iyunda 
(271,4 dona) ekilgan variantda - 14,9% ga, 20-iyun (307,4 dona) ekish muddatida 
- 3,6% ga kam bo‘ldi. 10-iyunda (339,7 dona) ekilgan variantda - 6,6% ga, 1-iyun 

ekish muddatida (356,6 dona) - 11,9% gacha ko‘p boldi. Palov kadu 268 navida 
ekish muddatlari bo‘yicha bir tup o‘simlikdagi barglar soni o‘rtacha ko‘rsatkichi 
257,5 donani tashkil etgan bo‘lsa, o‘rtacha ko‘rsatkichga nisbatan 20-iyun  
(224,7 dona) ekish muddatida 12,7% ga, 30-iyunda (205,9 dona) ekilgan 
variantda – 20,0% gacha kam bo‘ldi. 10-iyunda (287,6 dona) ekilgan variantda 
11,7% ga, 1-iyun (311,7 dona) ekish muddatida – 21,0% gacha  ko‘p bo‘lganligi 
aniqlandi. 

Shirintoy navida bir tup o‘simlik mahsuldorligi barcha ekish muddatlari 
o‘rtacha ko‘rsatkichi 3,6 kg.ni tashkil etdi. O‘rtacha ko‘rsatkichga nisbatan 1-iyun 
ekish muddatida (4,6 kg) – 27,8% ga, 10-iyun ekish muddatida (3,8 kg) – 5,6% ga 
yuqori, aksincha, 20-iyun ekish muddatida (3,2 kg) 11,1% ga past bo‘lgan bo‘lsa, 
30-iyunda ekilgan variantda (2,7 kg) – 25,0% gacha past bo‘ldi. Palov kadu  
268 navi mahsuldorligi barcha ekish muddatlari o‘rtacha 4,2 kg.ni tashkil etdi. 
O‘rtacha ko‘rsatkichga nisbatan: 1-iyun ekish muddatida (5,2 kg) – 23,8% ga,  
10-iyunda (4,6 kg) – 9,5% ga yuqori, aksincha, 20-iyun ekish muddatiga (3,8 kg) 
– 9,5% ga, 30-iyunda (3,0 kg) ekilgan variantda – 28,6%  gacha pasayib bordi.  
(2-jadval). 

                                                                                                                       2-jadval 
Takroriy ekinda turli ekish muddatlarida ekilgan qovoq  navlarining meva 

o‘lchamilari (2020-2022 y.y.) 

Ekish 
muddatlari 

Meva 

uzunligi, 
sm eni, sm 

etining 
qalinligi, 

sm 

1 tupdagi 
soni, dona 

bir dona 
meva vazni, 

kg 

o‘rtachaga 
nisbatan, % 

Shirintoy navi  
O‘rtacha 26,7 15,0 2,2 2,1 1,7 100,0 
1-iyun  31,4 16,7 2,5 2,4 1,9 111,8 

10-iyun 29,6 15,6 2,3 2,2 1,7 100,0 
20-iyun  23,7 14,5 2,1 2,0 1,6 94,1 
30-iyun 21,9 13,3 1,9 1,9 1,4 82,4 

Palov kadu 268 navi  
O‘rtacha 34,5 19,9 3,2 1,6 2,6 100,0 
1-iyun  40,9 22,6 3,5 1,8 2,9 111,5 

10-iyun 36,4 21,2 3,4 1,7 2,7 103,8 
20-iyun  33,5 19,1 3,2 1,5 2,5 96,2 
30-iyun 27,3 16,8 2,6 1,3 2,3 88,5 

 
Qovoqning Shirintoy navini umumiy hosildorligi barcha ekish muddatlari 

o‘rtacha ko‘rsatkichi 29,3 t/ga.ni tashkil etdi. O‘rtacha ko‘rsatkichga nisbatan:  
1-iyun ekish muddatida (37,8 t/ga) – 29,0% ga, 10-iyunda (31,3 t/ga) – 6,8% ga 
yuqori, aksincha, 20-iyun ekish muddatiga (25,8 t/ga) – 12,0% ga va 30-iyunda 
ekilgan variantda (22,3 t/ga) – 23,9% gacha past bo‘lgan. Palov kadu 268 navini 
umumiy hosildorligi barcha variantlar o‘rtacha ko‘rsatkichi 33,8 t/ga.ni tashkil 
qildi. O‘rtacha ko‘rsatkichga nisbatan: 1-iyun ekish muddatida (42,7 t/ga) – 
26,3% ga, 10-iyunda (37,5 t/ga) – 10,9% ga yuqori bo‘lgan bo‘lsa, aksincha,  
20-iyun ekish muddatida (30,7 t/ga) – 9,2% ga va 30-iyunda eng kech ekilgan 

varianda (24,4 t/ga) – 27,8% gacha pasayib borganligi kuzatildi. 
Shirintoy navida tovarbop hosildorligi, barcha muddatlar o‘rtacha 

ko‘rsatkichi 24,4 t/ga.ni tashkil etdi. O‘rtacha ko‘rsatkichga nisbatan: eng erta 
ekilgan 1-iyun ekish muddatida (34,1 t/ga) – 39,7% ga, 10-iyunda ekilganda  
(27,4 t/ga) – 12,3% ga yuqori bo‘lsa, 20-iyun ekish muddatida (22,1 t/ga) – 9,4% 
ga va 30-iyunda ekilgan variantda (13,9 t/ga) – 43,0% gacha kamayib bordi.  

Palov kadu 268 navida tovarbop hosili barcha variantlar o‘rtacha 
ko‘rsatkichi 28,9 t/ga.ni tashkil qildi. O‘rtacha ko‘rsatkichga nisbatan 1-iyun ekish 
muddatida (38,2 t/ga) – 32,2% ga, 10-iyunda ekilgan variantda (33,0 t/ga) – 
14,2% ga yuqori bo‘ldi. 20-iyun ekish muddatida (26,3 t/ga) – 9,0% ga va eng kech 
30-iyunda ekilganda (18,2 t/ga) – 37,1% gacha pasayib borganligi aniqlandi  
(3-jadval). 

 3-jadval 
Takroriy ekinda turli ekish muddatlarida ekilgan qovoq navlarining  

tovarbop hosildorligi, (2020-2022 yy). 

Ekish muddatlari 
Tovarbop hosildorligi, t/ga 

2020-yil 2021-yil 2022-yil o‘rtacha O‘rtachaga 
nisbatan, %  

Shirintoy navi 
O‘rtacha 24,0 27,5 21,7 24,4 100,0 
1-iyun 33,9±0,50 36,5±0,54 31,8±0,47 34,1±0,38 139,7 

10-iyun 27,1±0,40 31,5±0,46 23,6±0,30 27,4±0,28 112,3 
20-iyun  20,8±0,31 26,5±0,39 19,1±0,30 22,1±0,26 90,6 
30-iyun 14,2±0,29 15,4±0,23 12,2±0,22 13,9±0,16 57,0 

Palov kadu 268 navi 
O‘rtacha 28,6 31,8 26,4 28,9 100,0 
1-iyun 38,2±0,56 41,8±0,62 34,5±0,51 38,2±0,43 132,2 

10-iyun 33,4±0,49 35,7±0,53 29,8±0,38 33,0±0,33 114,2 
20-iyun 24,1±0,35 29,3±0,43 25,6±0,41 26,3±0,31 91,0 
30-iyun 18,6±0,38 20,3±0,30 15,7±0,29 18,2±0,21 62,9 

 
Shirintoy va Palov kadu 268 navlari kochatlariarini iyun oyining birinchi 

dekadasi boshida (1-iyun) ekilganda umumiy hosildorlikdagi tovarbop hosili 
ulishi eng yuqori ko‘rsatkich: Shirintoy navida – 90,2% nitashkil qildi, Palov kadu 
268 navida - 89,4% ni tashkil qilib barcha variatlarga nisbatan 5,0 – 14,0% gacha 
yuqori bo‘lgan. Eng past ko‘rsatkich eng kech 30-iyunda ekilgan variantda 
kuzatilib: Shirintoy navida -  62,9% va Palov kadu 268 navida - 74,5% ni tashkil 
qildi. 

Shirintoy navini turli muddatlarda ekib yetishtirilganda 1 tonna mahsulot 
tannarhi 699,3 – 1643,1 ming so‘m oralig‘da tebrandi. Gektaridan olingan sof 
foyda barcha variantlarga nisbatan eng yuqori 1-iyunda ekilgan variantda 
(44353,2 ming so‘m). Rentabelligi barcha variantlar o‘rtacha ko‘rsatkichi 107,7% 
ni tashkil etdi. O‘rtacha ko‘rsatkichga nisbatan 1-iyunda ekilgan variantda – 
78,3% gacha yuqori bo‘lgan.  

Palov kadu 268 navida 1 tonna mahsulot tannarhi barcha ekish muddatlari 
bo‘yicha 629,6 – 1266,7 ming so‘mgacha o‘zgardi. Gektaridan olingan sof foyda 
eng ko‘p 1-iyun ekish (33248,7 ming so‘m) muddatida olingan bo‘lsa, eng kam  

30-iyunda (4246,5 ming so‘m) ekilgan variantda qayd etildi. Rrentabellik 
ko‘rsatkichlari barcha variantlar bo‘yicha o‘rtacha – 83,2% ni tashkil etdi,  
1-iyunda ekilgan variantda – 55,0% gacha yuqori bo‘lganligi aniqlandi. 

 
XULOSA 
Shirintoy navini 1-iyunda ekilgan variantda bir tup o‘simlik (4,6 kg) 

mahsuldorligi barcha variantlar o‘rtacha (3,6 kg) ko‘rsatkichiga nisbatan 27,8% 
ga; Palov kadu 268 navida: 1-iyun ekilgan (5,2 kg) variantda o‘rtacha (4,2 kg) 
ko‘rsatkichdan 23,8% ga yuqori; tovarbop hosil Shirintoy navida: 1-iyunda  
(34,1 t/ga) o‘rtacha ko‘rsatkichga (24,4 t/ga) nisbatan 39,7% ga; Palov kadu  
268 navida 1-iyun (38,2 t/ga) o‘rtacha (28,9 t/ga) ko‘rsatkichdan 32,2% ga yuqori 
bo‘lgan va rentabellik ko‘rsatkichi Shirintoy navida 1-iyunda ekilgan variantda 
(186,0%) o‘rtacha (107,7%) ko‘rsatkichga nisbatan - 78,3% ga, Palov kadu  
268 navida o‘rtacha (83,2%) ko‘rsatkichga nisbatan 1-iyunda (138,2%) ekilgan 
variantda – 55,0% gacha yuqori bo‘lgan. 

